
orgyes. C’eft icy a {'entretuer, difent-ils, par des
forts qu’ils s’entreiettent, dont la compofition eft
d’ongles d’Ours, de dents de Loup, d’ergots d’Aigles,
de certaines pierres, & de nerfs de Chien. C'eft 2
rendre du fang par la bouche, & par les narines, ou
pluftoft d’vne poudre rouge qu’ils prennent fubtile-
ment, eftans tombez fous le fort, & bleflfez. Et dix
mille autres fottifes que ie laiffe volontiers. Le plus
grand mal eft, que ces malheureux fous pretexte de
charité vengent fouuent leurs iniures, & donnent 2
deffein vn boucon 2 leurs malades au lieu de mede-
cine. Ce quiy eft de plus remarquable, eft 1'experi-
ence qu’ils ont pour guerir les ruptures, 2 quoy s’en-
tendent aufli plufieurs autres en ces quartiers. La
fuperftition la plus notoire eft, que leurs drogues &
leurs onguens fe plaifent, a leur dire, au filéce & aux
tenebres. S’ils font recogneus, ou {i leur fecret eft
découuert, il eft fans fuccez. L’origine de toute
cette folie vient d’vn nommé Oazarra, ou d’vne petite
idole en forme d'vne poupée, qu'il demanda, [145]
pour fa guerifon a vne douzaine d’Enchanteurs qui
I'eftoient venus voir, & laquelle ayant mis en fon fac
de Petun, elle fe remua 12 dedans, ordonna les ban-
quets, & autres ceremonies de la danfe, & ce qu'ils
cotent. Certes, voila bi€ des fornettes, & i’ay bien
peur qu’il n’y ait quelque chofe de plus noir & de
plus caché.



